
IL-HAJJA KKONSAGRATA BHAL QAMAR LI JILMA BILLEJL

Bhal donnu fi zminijietna kulma jmur il-lejl ged jitwal u d-dlam isir aktar iswed! Qed nghid
ghad-dlam li jahkem il-mohh meta dan ma jibqax iffukat fuq il-verita; qed nghid ghad-dlam li
jimla 1-galb meta l-imhabba vera ssir skarsa; u ged nirreferi ghad-dalma tar-ruh meta d-dubji
jibdew jherru 1-fidi taghna f’Alla wiehed fi Tliet Persuni u fi Kristu Feddej tal-umanita.

Imma x’ser insewwu jekk noqoghdu negqirdu fid-dlam? Il-qrid ikompli jikkarga d-dlam.
Ghalhekk ikun ahjar jekk f’din is-sitwazzjoni naraw kif nistghu nixeghlu mqar xrara wahda
biex hekk neghlbu d-dlam.

Il-festa tal-Gandlora, jew ahjar, tal-Prezentazzjoni ta’ Gesu fit-Tempju, hija festa tad-dawl.
Fil-fatt, meta Xmun ha f’idejh lil Gesu tarbija, sejjahlu “dawl li jdawwal il-gnus”. Bir-ragun,
ghax f’idejh Xmun kien qged jerfa’ lil Kristu li jsejjah lilu nnifsu “d-dawl tad-dinja”. Xmun, li
bhalek u bhali kien ilu fid-dlam, stejger meta wara tant stennija u qtigh il-qalb, fid-dawl ta’
Kristu beda jara t-tamiet ta’ gensu jitwettqu, u hekk id-dlam jirtira: “Il-poplu li kien miexi
fid-dlam, ra dawl kbir”.

Kif meta Marija dahlet fit-Tempju ta’ Gerusalemm bit-tarbija f’idejha, hija kienet gieghda
ggorr id-dawl, hekk meta ahna nidhlu fit-tempju bix-xemgha tixghel f’idejna, nehtiegu li
nemmnu li geghdin ingorru lil Gesu f’idejna. Fil-fatt, kull wiehed minna jista’ jissejjah
“Kristofru” — dak i jgorr lil Kristu.

Kif Marija kienet strumentali biex id-dawl jasal fejn kien hemm id-dlam (ghand Xmun u fit-
Tempju), in-Nisrani llum huwa msejjah jirrifletti d-dawl ta’ Kristu f’dawk I-irgajja’ mudlama
tal-hajja.

Istituti Sekulari u fl-Ordo Virginum), li I-ghan ewlieni ta’ hajjithom huwa li jikbru fix-xebh
ma’ Kristu fqir, safi u ubbidjenti. Hafna drabi, ahna lill-persuni kkonsagrati napprezzawhom
ghas-servizzi li huma joffru; imma l-ghana taghhom huwa iehor: huma dawk li wara l-laggha
personali ma’ Gesl, hajjithom inbidlet — ma bagghetx l-istess. Dan Gesti mhux biss kien
kawza li wassalhom biex igieghu f’posthom il-hsibijiet u s-sentimenti interjuri taghhom,
imma sahansitra waslu biex bidlu l-istess stat soc¢jali taghhom. Is-seher ta’ Kristu wassalhom
biex jorganizzaw hajjithom kollha mill-gdid u li I-pern ta’ hajjithom huwa wiehed ghalkollox
gdid: Gesu.

Ilum, kull min ged ifittex xaqq ta’ dawl, ged jistagsi lilna d-dixxipli ta’ Gesu x’tip ta’
risposta ghandna ghalih. Ma’ dawn il-persuni mhux bizzejjed li nitkellmu dwar Gesu jew
noqoghdu niddettawlhom il-katekizmu; f’certu sens, dawn iridu jaraw rifless tad-dawl ta’
Gesul. F’dan il-kuntest hija prerogattiva tal-persuni kkonsagrati, li fughom tistrieh il-harsa
kollha mhabba ta’ Kristu, li jikkomunikaw dan id-dawl. X’inhu d-dawl li ma jdawwalx? U
x’inhi 1-hajja kkonsagrata li ma ddawwalx?



F’dan il-kuntest napplika ghall-hajja kkonsagrata 1-metafora li s-Santi Padri kienu juzaw
dwar il-Knisja: mysterium lune (il-misteru tal-qamar). Sant’ Ambrog jikteb li 1-Knisja hi bhal
gamar li jiddi mhux bil-qawwa tieghu, imma hemm fuqu hemm d-dawl tax-xemx (fulget
Ecclesia non suo sed Christi lumine). Fl-istess wagqt, fil-Knisja tal-Lvant, San Cirillu ta’
Lixandra jghid: “Il-Knisja tixghel bid-dawl ta’ Kristu, li huwa l-uniku dawl fis-saltna tal-
erwieh. Hemm dawl wiehed: f’dan id-dawl tiddi 1-Knisja, li, imma, mhix Kristu nnifsu”. Dan
kollu jghodd ghall-persuni kkonsagrati. Huma ma humiex id-dawl, imma jdawlu madwarhom
ghax huma mdawlin minn Gest. Ghalhekk huwa mehtieg ghall-ikkonsagrati 1i dagskemm
ikollhom fughom ir-riha tan-naghag, ikollhom ukoll ir-riha tal-incens li jkun jinharaq
quddiem is-Santissmu! Qabel ma huma agenti ta’ hafna hidmiet, il-persuni kkonsagrati huma
bnedmin ta’ Alla li jafu jahlu z-zmien fit-talb fil-prezenza ta’ Gesl.

Il-gamar jikber u jickien; gieli jkun shih u gieli jkun nofs jew felli mimdud. Marbuta ma’
dawn il-movimenti tal-qamar hemm iz-zriegh ta’ xi zerriegha kif ukoll i¢-caqliq tal-ilma
bahar meta jonfoh. Dan kollu marbut mal-fekondita. Kif is-Santi Padri, bhal Sant’ Ambrog,
Santu Wistin u Anastasju s-Sinajita, japplikaw dan ghall-Knisja li “tnissel” ulied ghall-hajja
tal-fidi, nistghu napplikawh ghall-hajja kkonsagrata li mhix biss bhal gamar li jdawwal, imma
wkoll tixbah il-qamar li jiggenera l-hajja. Bl-ezempju ta’ hajjithom il-persuni kkonsagrati
ghandhom sahha li jnisslu fil-hajja tal-fidi kemm billi jganglu mistogsijiet dwar Alla u kemm
inebbhu ohrajn biex bhalhom jikkonsagraw ruhhom lil Alla.

Xi drabi nistghu nahsbu li I-qamar ikun gheb, imma fil-fatt hemm ikun, imma jkun tilef mill-
gawwa tad-dija tieghu. Kif jikkummenta Sant’Ambrog, “ghalkemm jonqos id-dawl tal-
gamar, il-gies tieghu ma jickienx... id-dawra tieghu tibga’ shiha” (Exameron, 1V, 2,7). Fi
kliem Sant’Ambrog, hekk ukoll jigri lill-Knisja: bhal donnha tkun ser tintemm, imma hi
bhall-qamar. Dan nistghu napplikawh ghall-hajja kkonsagrata, partikularment ghall-ordnijiet
religjuzi li bhalissa jinsabu ghaddejjin minn Zmien ta’ gheja u nugqas ta’ vokazzjonijiet. Il-
fenomenu tal-fazijiet tal-qamar jghinna naqraw il-futur tal-hajja religjuza: jinbidlu d-dettalji,
il-modi u l-karizmi, imma I-hajja religjuza tibga’. Anzi, kif jghallem Sant’Ambrog, kif il-
gamar jghaddi minn dawk il-fazijiet biex jimla, hekk il-hajja religjuza taf tixxejjen biex taghti
hajjiet godda — hekk ghamel Kristu li xejjen lilu nnifsu biex lilna tana 1-hajja.

Naghmel din ir-riflessjoni bix-xewqa li fil-Knisja lokali jikbru 1-ghozza u l-interess fil-hajja
kkonsagrata. Il-prezenza taghkom l-ikkonsagrati mhux biss hija dawl ghalina li nemmnu,
imma bhal nar safi tqabbad il-gamar li ged jintefa fina u hekk ahna nergghu nsibu l-energija
biex nghixu l-karita fattiva. Wasslu l-awgurju tieghi lill-Provinc¢jali taghkom — ikun pjacir
taghna u taghkom kieku xi darba f’dan il-Jum jinghagdu maghna.



